
DE HISTORIA NATURAL
Y DE TODO GENERO DE
ERUDICION

Obra de 660 pliegos

VOLUMEN V.

Henrique Monteagudo (ed )

OBRAS DE MARTIN SARMIENTO

SARMIENTO, Martin (2008 — 2022): De
historia natural y de todo género de
erudicion: obra de 660 pliegos. Edicion
de Henrique Monteagudo; transcripcion,
Belén Fortes, Anton Lado, Raquel
Lopez (et al.). Santiago de Compostela:
Consello da Gultura Galega; Madrid:
Consejo Superior de Investigaciones
Cientificas; cinco volumes: T. |, 450 pp.;
T. 11, 465 pp.; T. lll, 264 pp.; T. IV, 417 pp.
e T.V, 470 pp. Obra total: 2060 pp. ISBN:
8400086848 et al.

Coa edicion en 2022 do tomo V vén
de finalizarse a edicion da Obra de 660
pliegos do Padre Martin Sarmiento, da que
cofieciamos fragmentos diversos, sen ter
ata o presente a stia completa edicion. A
Obra permanecia manuscrita en varias
copias e en varios depositos arquivisticos;
Obra que o Padre Sarmiento escribira ao

Qs

longo dos anos de 1762 a 1766, e da que
por fortuna se fixo en 1772, como no caso
doutros textos del, unha copia para o uso
do Duque de Medina Sidonia, baixo o coi-
dado do seu secretario Petrus Alonso de
Salanoba y Guilarte.

Antecedentes de edicion. Nos an-
tecedentes proximos do cofiecemento e
da recuperacion desta figura debemos
anotar que foron, en particular, os profe-
sores José F. Filgueira Valverde e, sobre
todo, José Luis Pensado Tomé, quen mais
contribuiron a traer ao presente de hai xa
cincuenta anos a figura do Padre Sarmien-
to, por medio das edicions, realizadas por
Pensado a través Universidade de Sala-
manca e de Galaxia, e por medio da aten-
cién dada desde os Cuadernos de Estudios
Gallegos, por parte de Filgueira.

0 exercicio da presidencia do Conse-
llo da Cultura Galega por parte do profe-
sor Filgueira a fins do século XX seria a
ocasion para conmemorar en 1995 desde
esta Institucion o Ill centenario do nace-
mento de Sarmiento (1695), ocasion pre-
ciosa para o fortalecemento das investi-
gacions, publicacions de textos e achegas
arredor desta figura. De camifio, en 2002,
dedicouselle o Dia das Letras Galegas, o
que veu de novo a intensificar os estudos e
as publicacions, mediante a recuperacion
e edicion de textos sarmentinos e a elabo-
racion de textos de estudo e de difusion de
abondosos textos do autor. Un lugar sin-
gular nisto correspondeu, igualmente, ao
profesor José Santos Puerto, o seu grande
estudoso no tempo actual, quen en 2002
deu 4 luz, coa contribucion da Fundacion
Barrié de la Maza, unha esixente mirada
global (desenvolvida ao longo de case
1000 pp. en dous tomos) sobre a figura
do grande poligrafo en Martin Sarmiento:

llustracion, Educacion y Utopia en la Espa-
fia del siglo XVIll.

As profesoras Pilar Allegue Aguete e
Maria Alvarez Lires, e o profesor Henrique
Monteagudo vifian sumarse ao circulo de
investigadores e difusores sobre a figura
que nos centra, e entre tanto, a referencia
ao Padre Sarmiento, presente desde 1944
na denominacion do Instituto de Estudios
Gallegos (encomendado ao CSIC), apare-
cia en 1997 na posta en marcha da publi-
cacion académica do profesorado ligado
a Historia da Educacion nas tres univer-
sidades de Galicia co titulo de Sarmiento.
Anuario Galego de Historia da Educacion
(actualmente. Sarmiento. Revista Galego-
Portuguesa de Historia da Educacion), ao
tomar en consideracion o significado dos
textos e reflexions de caréacter educativo
do Padre Sarmiento, que reivindicaba unha
educacion nova é axeitada para a infancia
e a xuventude de Galicia, o que igualmente
motivou que o padroado da Facultade de
Ciencias da Educacion da Universidade de
Santiago estea encomendado desde 1999
a figura do Padre Sarmiento.

A obra dun poligrafo e dun polima-
ta. Como é cofecido, o Padre Sarmiento,
nado en Vilafranca do Berzo (na Galicia
extremeira e antropoloxicamente galega),
logo de criarse na “boa vila” de Ponteve-
dra, onde adquire as primeiras letras e o
dominio do latin, xunto a outros saberes li-
terarios e matematicos da man dos xesui-
tas, pasa a incorporarse en 1710 no mos-
teiro benedictino de San Martin de Madrid,
onde desde o primeiro momento aprecian
nel as suas inquedanzas e capacidades
intelectuais e de formacion erudita e unha
especial curiosidade polo saber, abanea-
da entre 0 mundo clasico e as novidades

da llustracion. Sarmiento ira consolidando
a pertinente formacion literaria, filosdfica
e teoloxica mediante varios modos e en
varios mosteiros benedictinos (Madrid, As-
turias, Navarra, Salamanca, Toledo), amo-
sando de continuo un xenio singular, como
tivo ocasion de escribir o Padre Feijo a
altura de 1730.

0 seu crecente dominio de saberes, si-
milar ao dos intelectuais monxes parisinos
de Saint-Maur, abécano a ser un adian-
tado, isto é, un “ilustrado” (da “segunda
llustracion”, escribiu Alvarez Lires), que é
consultado, ao solicitarselle distinos infor-
mes, desde a stia Congregacion, desde o
Palacio Real e por parte de varios desta-
cados llustrados, espafiois uns, e outros
pertencentes & sen fronteiras “republica
das letras”. Sarmiento chega a posuir un
notabilisimo dominio da lingua latina e
manifestarse con cofiecemento da grega,
con pleno dominio da castela, da galega e
da portuguesa, con perfecta comprension
da francesa e da italiana’.

Miles de volumes e de titulos de obras
de diversas materias estan ao seu alcance
na relativa tranquilidade dos mosteiros e
casas polas que transita a sua vida (in-
clusive os miles que indica que chega a
reunir paulatinamente na stia ampla e ex-
cepcional celda monastica en San Martin,
na que tamén dispofiia dun mobiliario de
sillas e mesa, de armario para 0s seus es-
toxos cientificos, e dalgunha maceta con
plantas para o seu solaz e para a obser-
vacion botanica e a herborizacion, todo

" Pode lerse un sintético e atento percorrido
biografico pola figura de Sarmiento en Frai Martin
Sarmiento: Educacion de la nifiez y de la juventud
(Textos). Edicion a cargo de Anton Costa y Maria
Alvarez Lires. Madrid: Biblioteca Nueva, 2002, pp.
19-122.

baixo a mirada do gato Mizaldini, que o
acompanaba). Unha tranquilidade con al-
gunha frecuencia intercalada coas visitas
que recibe do exterior quen debia ser un
fértil conversador, e coa correspondencia
sostida con membros da republica das
letras. Correspondencia infelizmente per-
dida case toda. Newtoniano, empirista,
conservador nalglns aspectos morais,
pero ao tempo avanzado noutros aspec-
tos sociais e intensamente permeado por
unha solidariedade comunitarista, que o
distanciaba da aristocracia sostida s6 polo
difieiro e o poder no sentido mais vulgar.

Entre a moi ampla obra manuscrita, e
agora en grande medida impresa e edita-
da, de Pedro Joseph Garcia Balboa (Padre
Sarmiento, 1695-1772), que comprende
textos de caracter filoloxico, de investi-
gacion literaria, historicos, matematicos,
xeométricos, fisicos e de historia natural,
entre algun outros, cabe salientar os seus
textos de atencion educativa, numerosos
e case sempre dispersos, agas no seu
Tratado de la educacion de la juventud de
1768,0nde se rexistra unha maior siste-
matizacion do conxunto da sta elabora-
cion a este respecto, se ben algunas das
stias teses fundamentais aparecen pre-
sentes xa no seu texto de 1743: Reflexio-
nes literarias para (formar) una Biblioteca
Real.

Semper scripsit. Paxinas e paxinas
escritas pola sua pluma, unha parte delas
circulando entre xentes cultivadas “nas le-
tras”, mais sen chegar aos prelos, agas a
sta Demostracion apologética en defensa
del Padre Feijoo de 1732, motivo de con-
troversia, por parte de quen, porén, esti-
vera ao coidado de case todos os tomos
editados cos textos de Feijoo incluidos
no Teatro critico universal e nas Cartas

eruditas y curiosas, o que debeu ocasio-
nar unha intensa correpondencia entre
os dous intelectuais (amigos, monxes e
galegos) e entre Oviedo e Madrid, infe-
lizmente perdida. Semper docuit, Semper
legit, Semper scripsit dixo del Anselmo de
Aballe na sta honra funeraria. Esa escrita,
ao non ser dirixida ao publico lector de im-
presos, era realizada con plena liberdade
intelectual, tanto no que expresaba como
nos modos de expresion, cunha mestura
singular de textos de rexistro culto con
outros modos de escrita impregnada de
coloquialidade expresiva, con frecuentes
intercalacions para dar acollida a asuntos
vivenciais, en medio de discursos que son
manifestacion da sta consciencia intelec-
tual sobre un determnado asunto. No con-
texto da sobriedade expresiva xeral xorde
aqui e ald o detalle de humor ou a expre-
sion de desaprobacion de algo.

Quizais ese singular modo, xunto ao
seu serio xuizo critico, dificultaba que os
seus textos foran acollidos como impre-
sos. Con todo, logo da stia morte come-
zarian a editarse unha parte deles, de pri-
meiras no Semanario Erudito dirixido polo
galego Antonio Valladares de Sotomayor
en Madrid. Ao longo do XIX a sua figura
seria escasamente recofiecida, mais ao
longo do XX algo irian mudando as cousas,
se ben a figura de Sarmiento si foi adqui-
rindo un recofiecemento crecente ao longo
dos Ultimos corenta anos, co aumento da
edicion dos seus textos, atinxentes como
sinalamos a distintos campos do saber.

Galicia e Pontevedra: sempre Ga-
licia. Galicia, as galegas e os galegos, a
fortuna ou os infortunios do Pais, a sta
economia, as oportunidades da poboacion,
os ‘dereitos’ dos galegos sobre esta Terra,
0s indesexables procedimentos coloniza-

Savmienfo

367



Libros/Livros

dores e de usurpacion, o esquecemento
nuns €asos e 0 menosprecio en moitos
outros da lingua galega, a fermosura do
mundo natural e a sua diversidade extre-
ma...ocupan paxinas numerosas na plu-
ma de Sarmiento. Moi dolorosa debeu ser
a stia separacion de Pontevedra en 1710
ao ingresar no noviciado en Madrid e moi
felices os retornos, tantos anos despois,
en 1745 e en 1754, con prolongacion a
case todo 0 ano de 1756. Retornos que
Sarmiento emprega para o estudo da his-
toria de Galicia, para a investigacion pre-
ferentemente nos arquivos de varios dos
mosteiros benedictinos, para descubrir e
recorrer a xeografia costeira desde Orte-
gal ata a desembocadura do Mifio, para
recoller pequenos minerais, cunchas e fo-
llas, para falar coas xentes, cos maiores e
tamén cos nenos, coas mulleres...sempre
preguntando, de todo, e sempre escoitan-

pre escribindo e tomando notas, coas que
logo desenvolver o seu labor de escrita.

A preocupacién educativa en Sar-
miento. Escribiu Sarmiento non poucas
paxinas no ambito da educacion, facén-
doo desde as stas propias vivencias (tan-
to como alumno, como por ter exercido
como profesor en distintos intres) e tamén
acompafado de sabias lecturas neste am-
bito: as de Comenio, coa /anua linguarum
reserata de 1631, as de Fenelon sobre a
educacion femenina (1681), as de Locke,
cos seus Pensamentos sobre a Educacion
de 1693, e con toda probabilidade, as e
Rollin, co seu Traité des Etudes, as de
Martinho de Mendonca sobre Apontamen-
tos para a educagao dum menino nobre de
1734 e as do Verdadeiro método de estu-
dar de Luis A. de Verney, o Barbadinho, xa
na edicion de 1746.

En 2002 establecemos un posible cor-
pus destes seus escritos, parcialmente ou
por enteiro atinxentes as cuestion educati-
vas e de formacion, que cremos € suficien-
temente adecuado, comprendendo: as Re-
flexiones literarias, xa aludidas (1743), 0s
Privilegios géticos del rey Ordorio Il (1752),
a Carta sobre la educacion de Alonsifio
(1758). A Digresion sobre la educacion de
la juventud espariola (un segmento, con
titulo facticio da Obra de 660 pliegos) de
1764, os Elementos etimoldgicos segtin el
método de Euclides (1766), o Tratado de
educacion de la juventud (1768), o Ono-
mastico etimoldgico de la lengua gallega
(1769), Sobre el método de estudios de
San Isidro de Madrid (1769) y el Discur-
so apologético por el arte de rastrear las
mads oportunas etimologias de las lenguas
vulgares (1770). Escritos que atenden con
algunha frecuencia tam’n a outros ambi-
tos do cofiecemento. Os profesores Pen-
sado Tomé, Santos Puerto e Maria Angeles
Galino, a quen se vifieron sumar logo, en
particular, Maria A. Lires, Anton Costa e
Henrique Monteagudo interviron de distin-
to modo na actual edicion impresa destes
textos.

Obra de 660 pliegos. Logo de varios
anos de traballo e de transcripcion critica
de textos iniciados en 2002, coa interven-
cién dun equipo investigador interdiscipli-
nar, baixo o monitoreo do profesor Henri-
que Monteagudo, dispofiemos da edicion
sistematizada do conxunto da Obra de 660
pliegos, abreviatura do longo titulo que re-
cibiu na transcricion de 1772 desde o seu
orixinal.? A moi parcial edicion anterior de

2 Ademais da edicion impresa € posible cceder
4 edicion dixital en http://consellodacultura.
gal/libros-coleccion.php?coleccion=0bras%?20
de%20Mart%EDn%20Sarmiento

fragmentos relativamente breves, transctri-
tos desde as varias coleccions existentes,
en ocasions sen o adecuado rigor textual,
vifia sendo motivo de existencia de puntos
escuros sobre 0s textos e a escrita de Sar-
miento, que agora podemos superar.

Desde o punto de vista formal e de
edicion compre referir a existencia dunha
Introducion no T.I para unha presentacion
do conxunto dos cinco volumes editados
e das coordenadas que permiten entender
a elaboracion de texto tan extenso (‘colo-
sal’, dise con evidente razon), e por veces
prolixo ou de tumultuosa escrita. Faise no-
tar que carecemos do documento orixinal,
se ben por fortuna puidose copiar entre
1772 e 1778 en dezaoito tomos un amplo
conxunto de textos escritos por Sarmiento,
que cofiecemos como Coleccion Medina
Sidonia (quince destes tomos consérvan-
se actualmente na Casa ducal de Sanlucar
de Barrameda, por mor dos coidados de
Pedro de Alcantara Pérez de Guzman, XIX
duque de Medina Sidonia, amigo e admi-
rador de Sarmiento, e tres no Museo de
Pontevedra), correspondendo 0s tomos
Xl a XVII inclusive & Obra que comenta-
mos; foi a partir desta coleccion que se
levaron a cabo outras copias completas,
a Coleccion Francisco Davila e a de Juan
Francisco de los Heros, que se conservan
respectivamente na Biblioteca Nacional de
Espafia e na da Real Academia de Historia.

Saliéntase, asi mesmo, o caracter
erudito e miscelaneo da Obra; 0 seu moi
frecuente uso de fontes literarias clasicas,
antigas, medievais ou posteriores, con uso
da lingua latina, que na presente edicion
aparecen tratadas cun coidado apara-
to critico; o encadeamento aleatorio de
asuntos e de fortuitas asociacions; a “so-
lida familiaridade de Sarmiento co saber

cientifico e cos riquisimos arquivos bene-
dictinos” (p. 22); a ambicion enciclopédica
e non tanto a especializacion que pronto
caracterizara aos ilustrados posteriores.

Alén dos textos especificos que com-
pofien a Obra, do aparato critico que a
acompana e desta Introducion, cada un
dos tomos contén oportunos e didacticos
indices (‘de lo mas notable tratado ’), unha
taboa de contidos, asi como selectas e
limpas reproducions graficas de portadas,
ou doutras péxinas, de libros correspon-
dentes a autorias internacionais e his-
panas do tempo da Modernidade, tamén
indicadas noutros tantos indices e laminas
(algo mais de 200 en total).

Entre os asuntos tratados (sen re-
ferirnos agora a educacion) indicamos
0s seguintes para o T. |: a cuestion do
aforamento de terras pertencentes aos
mosteiros benedictinos en Galicia, a pro-
blematica histdrica e social ocasionada, a
producion de riqueza econémica, as cau-
sas da despoboacion, 0s usos comerciais,
a critica dos malos usos da medicina e dos
saberes xuridicos, as causas da opresion
dos sectores populares galegos ou a mi-
neiria en Galicia. Parte destas cuestions
estan tamén presentes nos tomos Il e I,
onde, porén, é o tratamento e a descricion
do medio natural é o que ocupa, con de-
talle, a maioria das paxinas: animais, pes-
cados, mariscos, o reino mineral e a meta-
lurxia, 0 comercio, a agricultura, o estudo
da botanica ou o uso da lingua vulgar na
botanica, en convivencia con cuestions
astrondmicas e de observacion dos ceos,
con cuestions matematicas e xeométricas
e de continuo con apuntes biograficos: o
saber da experiencia.

No T. IV destaca o protagonismo con-
cedido as cuestions educativas, que e

Savmienfo

369



Libros/Livros

extenden aos seus saberes xeograficos
e as suas indicacions didacticas sobre a
descricion xeografica de Galicia, 0 uso da
pantdmetra cronoldxica, as enfermeda-
des infantis, diversos apuntamentos de
historia literaria e lingtiistica, ou sobre o
Coloquio de Coplas Galegas. E, por fin, no
T. V, ademais de seguir co tratamento de
asuntos educativos (ensinanza da escrita,
didactica da xeometria e da matematica),
ainda aparecen referencias historicas de
alcance vario.

A educacion na Obra de 660 pliegos.
A cuestion esta un algo episodicamente
presente nos tomos | a lll; a conveniencia
e modos de compoiier libros de agricultura
e e historia natural en lingua galega, asi
como as referencias a formacion matema-
tica, xeométrica, astrondmica e etimoldxi-
ca, pero son moitas as paxinas dedicadas
nos Tt. IV e V. Paxinas que se sostefien
sobre varios principios cofiecidos: nada
sensible se debe ensinar e aprender ao pé
da letra e de memoria; a non ser excepcio-
nalmente e por asunto de caracter moral,
non debe haber nunca lugar para os casti-
gos aos nenos e adolescentes por cuestion
de estudo e de tarefas de aprendizaxe, e
sempre, a formacion debe iniciarse con
referencia aos obxectos, a todo o percepti-
ble, e nunca mediante o uso e palabras de
conceptos abstractos.

Sobre esta base, esencial para a feli-
cidade dun Estado, procede Sarmiento a
realizar unha seria critica ao modos tra-
dicionais de educacion, desenvolvida nos
paragrafos 4486 a 4495; o contido destes
paragrafos transcribiunos a profesora M?
Angeles Galino a partir da coleccién Davi-
la, editandoos como parte do seu libro Tres
hombres y un problema: Feijéo, Sarmien-
to y Jovellanos (1953), contidos que nos

mesmos retomamos (con algunha revision
formal) a través de Galino na presentacion
dos textos educativos sarmentinos que
realizamos en 2002. No mesmo T. IV hai
abondosas referencias a formacion crono-
Idxica e xeografica dos nenos; a educacion
a través das palabras e da etimoloxia, ou
por medio das viaxes; a aprendizaxe da
lectura e a escrita, coa conveniencia de
utilizacion do folclore popular, con indica-
ciéns sobre o interese dun diccionario da
lingua galega, o papel dos xogos e a nece-
sidade de aprender desde a lingua gale-
ga; tematicas estas igualmente presentes
no T. V, onde alude Sarmiento a como 0s
nenos se instrden entre si, ao cultivo das
matematicas naturais, ao modo de enten-
der a escrita como debuxo, ou ao modo de
levar a cabo a elaboracion dun libro para o
cofiecemento da lingua galega.

Podemos ‘sentilo’ nas suas propias
palabras:

Los nifios todo lo andan, todo lo registran,
todo lo quieren manosear y en especial si
salen a esparcirse por los campos circun-
vecinos, en donde ven infinidad de objetos
de la historia natural que no habian visto ni
en su casa ni en la escuela, ni en el recin-
to de su pueblo. Por lo mismo qu admiran
€s0s objetos, quisieran saber sus nombres
y esa es la ocasion optima de que se les
digan y ensefien. Yo fio que jamas se les
olvidaran. Esto se palpa en la tenacidad
con que los nifios se acuerdan de las fru-
tas, flores, pajaritos, mariscos, animales y
de toda planta o vegetable que les sirven
para sus enredos y diversion. Y esto, con
solo oir una vez los nombres vulgares. Para
nada de lo dicho estudian cosa alguna de
memoria, ni necesitan de castigo para que
se les peguen a su memoria esos nombres.
La memoria solo abraza aquello que natu-
ralmente se le pega, no los pegotes que el
artificio humano le quiere arrimar con el
calzador del castigo y del estudiar de me-
moria (paragrafo 4799).

Chegados a este punto de observa-
cion, semella correcto indicar que a actual
edicion critica e completa deste extenso
texto parece non engadir elementos novos
fundamentais ao que xa vifiamos sabendo
sobre o discurso educativo de Sarmiento
(principios, preocupacions, topica), mais
ese discurso queda reforzado e enrique-
cido nos detalles, en particular, no relativo
as formulacions e recomendacions didac-
ticas e metodoldxicas para alcanzar unha

adecuada formacion cientifica (matema-
tica, fisica e de hstoria natural) por parte
dos escolares, partindo sempre dos sensi-
bles, da motivacion e dos interrogantes de
quen aprende. Sabia leccion de quen foi e
sera sempre un educador adiantado.

Beizon para o equipo editorial e 0 Con-
sello da Cultura Galega.

Anton COSTA RICO

